
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেনিস্ নগরীয় বণিক্।
২৩১


কি সমাচার প্রাপ্ত হইলেন? অন্তঃকরণ ব্যাকুল দেখি কেন? বেসানিও বিষাদ প্রকাশ পুরঃসর কহিলেন প্রিয়ে লিপিমধ্যে একটা মহা অশুভ সংবাদ প্রাপ্ত হইলাম, হে সুশীলে আমি তোমার প্রতি প্রণয় প্রকাশ করিয়া অবধি অকপট ব্যবহার করিয়াছি আমার ধন সম্পত্তির বিষয় সকল বলিয়াছি কেবল আমার ঋণের কথা তোমাকে কহি নাই কিন্তু তাহাও বলা উচিত ছিল। তদনন্তর প্রেয়সীর সন্নিধানে আগমন নিমিত্ত প্রিয় মিত্র আন্তোনিওর নিকট যে মানসে মুদ্রা যাচ্ঞা করেন এবং সেই মহোদার পুরুষ হৃদয়ঙ্গম বান্ধবের অভিলষিত বিষয়ে অনুকূল্য করিবার নিমিত্ত সাইল ইহুদীর সমীপে যে প্রকার নিয়মে ঋণলেখ্য লিখিয়া ঋণ গ্রহণ পূর্ব্বক মুদ্রা দেন ও নির্দ্ধারিত দিবসে ঋণ শোধ না করিতে পারিলে ঋণলেখ্যের নিয়মানুসারে বন্ধুর শরীরের মাংস উৎকর্ত্তন দ্বারা যে রূপে জীবন বিনাশের সম্ভাবনা, সমুদায় বৃত্তান্ত আনুপূর্ব্বিক বর্ণনা করিয়া শেষে পত্রী পাঠ করিতে লাগিলেন যথা হে প্রিয়তম বেসানিও আমার দুর্ভাগ্য বশতঃ বাণিজ্য তরি সকল বিনষ্ট হইয়াছে এবং ইহুদীর নিকট ঋণলেখ্য লিখিয়া দিয়া যে ধার লইয়াছিলাম তাহা পরিশোধের অঙ্গীকৃত সময় উত্তীর্ণ হইয়া গিয়াছে ঋণ সংশোধনে অক্ষমতা প্রযুক্ত জীবনে নিরাশ হইয়াছি অতএব অন্তকালে একবার তোমার সহিত সাক্ষাৎ করিবার বাসনা করি, কিন্তু মিত্র তুমি আপন মতানুসারে কার্য্য করিও, আমাকে অতিশয় ভালবাস এতন্নিমিত্ত আমার মৃত্যু দর্শন করিতে যদিস্যাৎ তোমার প্রবৃত্তি না হয় আমার অনুরোধ গ্রহণ করিও না। পোর্সিয়া পত্রার্থ অবগত হইয়া উদ্বিগ্নমনা হইলেন এবং সাতিশয় ব্যস্ততা প্রকাশ পুরঃসর প্রিয়তমকে নিবেদন করিলেন নাথ এবম্বিধ বন্ধুর বিপদ্ অতি অসহ্য, আপনি শীঘ যাত্রা করুন, ঋণ সংখ্যাপেক্ষা বিংশতি গুণাধিক স্বণ মুদ্রা আনিয়া দিতেছি লইয়া গিয়া বয়স্যকে বিপদ হইতে

		 এই পাতা শেষ সম্পাদিত হয়েছে ০৪:৩৩টার সময়, ৭ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

